КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын очнӧя велӧдчысь йӧзлы, общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысь (воспитывайтчысь) челядьлы торъя стипендияяс йылысь

Коми Республикаса енбиа челядьлы да том йӧзлы велӧдчӧмын да научнӧй туялӧмын ыджыд вермӧмъясысь государственнӧй отсӧг сетӧм могысь Коми Республикаса Правительство шуис:

1. Урчитны татшӧм торъя стипендияяс:

1) вылыс тшупӧда уджсикасӧ велӧдан федеральнӧй государственнӧй учреждениеясын очнӧя велӧдчысь йӧзлы Россия Федерацияса федеральнӧй бюджет тшӧт весьтӧ сизимдас ӧкмыс быд тӧлысся торъя стипендия, 600 шайт мында быдӧн, сы лыдын:

а) естественнӧй наукаяс, физика, математика, гуманитарнӧй да социальнӧй наукаяс, йӧзлысь дзоньвидзалун видзӧм, экономика да веськӧдлӧм, информационнӧй безопасносьт, могмӧдан юкӧн, техника да технология (архитектура да стрӧитчӧм кындзи) юкӧнъясын велӧдчысь студентъяслы дас сизим стипендия;

б) видз-му овмӧс юкӧнын велӧдчысь студентъяслы кызь стипендия;

в) архитектура да стрӧитчӧм юкӧнын велӧдчысь студентъяслы вит стипендия;

г) культура да искусство юкӧнын велӧдчысь студентъяслы кызь кык стипендия;

д) культура да искусство юкӧнын велӧдчысь студентъяслы Россия Федерацияса искусствоын нимӧдана уджалысь В.П. Морозов нима ӧти стипендия;

е) театральнӧй юкӧнын велӧдчысь студентъяслы СССР-са нимйӧза артистка Г.П. Сидорова нима кык стипендия;

ж) сьывны велӧдчысь студентъяслы Коми АССР-са нимӧдана артист П.А. Осипов нима ӧти стипендия;

з) Коми Республикаса йӧзӧс юӧртан средствояскӧд ӧтув ёна уджалӧмысь студентъяслы А.К. Микушев нима ӧти стипендия;

и) Коми Республикаса том йӧзлӧн движениеын да общественнӧй олӧмын активнӧя участвуйтӧмысь И.П. Морозов нима дас стипендия;

2) Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын Коми Республикаса республиканскӧй бюджетлӧн сьӧм тшӧт весьтӧ очнӧя велӧдчысь йӧзлы квайтымын куим торъя стипендия, 400 шайт мында быдӧн, сы лыдын:

а) видз-му овмӧс юкӧнын велӧдчысь студентъяслы комын сизим стипендия;

б) культура да искусство юкӧнын велӧдчысь студентъяслы дас квайт стипендия;

в) сьывны велӧдчысь студентъяслы Коми АССР-са нимӧдана артист П.А. Осипов нима ӧти стипендия;

г) культура да искусство юкӧнын велӧдчысь студентъяслы Россия Федерацияса искусствоын нимӧдана уджалысь В.П. Морозов нима ӧти стипендия;

д) Коми Республикаса том йӧзлӧн движениеын да общественнӧй олӧмын активнӧя участвуйтӧмысь И.П. Морозов нима кӧкъямыс стипендия;

3) улыс тшупӧда, ӧкмыс класса, средньӧй (тыр) велӧдан учреждениеясын да челядьлы содтӧд тӧдӧмлун сетан учреждениеясын велӧдчысь (воспитывайтчысь) да меставывса бюджетъяслӧн либӧ Коми Республикаса республиканскӧй бюджетлӧн тшӧт весьтӧ образование босьтысь енбиа челядьлы 300 шайт мында быдӧн быд тӧлысся нелямын торъя стипендия;

4) культура юкӧнын челядьлы содтӧд тӧдӧмлун сетан муниципальнӧй велӧдан учреждениеясын велӧдчысь да меставывса бюджетъяслӧн тшӧт весьтӧ образование босьтысь енбиа челядьлы 250 шайт мында быдӧн быд тӧлысся дас торъя стипендия.

2. Вынсьӧдны Вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын очнӧя велӧдчысь йӧзлы, общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысь (воспитывайтчысь) челядьлы торъя стипендияяс сетанног йылысь положение 1 №-а содтӧд серти.

3. Тайӧ шуӧмлӧн 1 пунктӧн лӧсьӧдӧм торъя стипендияяс мынтыны Коми Республикаса республиканскӧй бюджет тшӧт весьтӧ лӧсялана финансӧвӧй во вылӧ, сы лыдын мый индӧма:

а) 1 подпунктлӧн «а», «и» подпунктъясын, 2 подпунктлӧн «д» подпунктын, 3 подпунктын, - Коми Республикаса йӧзӧс велӧдан да вылыс тӧдӧмлун министерстволы «Велӧдчӧм» юкӧн кузя артыштӧм сьӧм тшӧт весьтӧ;

б) 1 подпунктлӧн «б» подпунктын, 2 подпунктлӧн «а» подпунктын, - Коми Республикаса видз-му овмӧс да сёян-юан министерстволы «Видз-му овмӧс да чери кыйӧм» юкӧн кузя артыштӧм сьӧм тшӧт весьтӧ;

в) 1 подпунктлӧн «в» подпунктын, - Коми Республикаса архитектура, стрӧитчӧм да коммунальнӧй овмӧс министерстволы «Велӧдчӧм» юкӧн кузя артыштӧм сьӧм тшӧт весьтӧ;

г) 1 подпунктлӧн «г», «д», «е», «ж» подпунктъясын, 2 подпунктлӧн «б», «в», «г» подпунктъясын, 4 подпунктын, - Коми Республикаса культура да национальнӧй политика министерстволы «Культура» юкӧн кузя артыштӧм сьӧм тшӧт весьтӧ;

д) 1 подпунктлӧн «з» подпунктын, - Печать да юӧр сетан Коми Республикаса агентстволы «Газет-журнал да книга лэдзӧм» юкӧн кузя артыштӧм сьӧм тшӧт весьтӧ.

4. Лыддьыны вынтӧмӧн Коми Республикаса Правительстволысь шуӧмъяс лыддьӧг кузя 2 №-а содтӧд серти.

5. Тайӧ шуӧмыс вынсялӧ сійӧс официальнӧя йӧзӧдан лунсянь да тайӧ шуӧмлӧн 1 пунктын индӧм торъя стипендия лыдыс да налӧн мындаыс юкӧн инмӧны 2007 вося сентябр 1 лунсянь артмӧм правоотношениеяс вылӧ.

6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь И.А. Кутаевалы.

Коми Республикаса Юралысь                                                             В. Торлопов

Сыктывкар

Коми Республикаса Правительстволӧн

2007 во октябр 24 лунся 248 №-а шуӧмӧн

(1 №-а содтӧд)

Вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын очнӧя велӧдчысь йӧзлы, общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысь (воспитывайтчысь) челядьлы торъя стипендияяс сетанног йылысь 

ПОЛОЖЕНИЕ

Тайӧ Положениеыс урчитӧ вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын очнӧя велӧдчысь йӧзлы, общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысь (воспитывайтчысь) челядьлы торъя стипендияяс сетанног (водзӧ – стипендияяс).

2. Стипендияяс сетсьӧны Россия Федерацияса федеральнӧй бюджет тшӧт весьтӧ очнӧй форма серти вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса республиканскӧй бюджет тшӧт весьтӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын, общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысь енбиа челядьлы да том йӧзлы государственнӧй отсӧг сетӧм могысь.

3. Стипендияяс сетӧ Коми Республикаса Правительство быд во сентябр 1 лунсянь:

вылыс тшупӧда уджсикасӧ велӧдан федеральнӧй государственнӧй учреждениеясын Россия Федерацияса федеральнӧй бюджет весьтӧ либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын Коми Республикаса республиканскӧй бюджет тшӧт весьтӧ Республикаса республиканскӧй бюджет тшӧт весьтӧРочнӧя велӧдчысьяслы – ӧти велӧдчан во вылӧ велӧдчӧмлӧн уджалан план серти торъя велӧдчан (специальносьт) юкӧн кузя;

общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысьяслы (воспитывайтчысьяслы) – ӧти велӧдчан во вылӧ май 31 лунӧдз.

Стипендия мынтыссьӧ быд тӧлысь сійӧс индан кадколастӧ удждон дорӧ районнӧй коэффициент да прӧчентнӧй содтӧд артышттӧг.

4. Стипендия босьтны кӧсйысьяс сетӧны сентябр 1 лунӧдз стипендия индӧм кузя комиссияӧ (водзӧ – Комиссия) татшӧм документъяс:

1) стипендия индӧм йылысь шыӧдчӧм стипендиялысь сикассӧ индӧмӧн;

2) стипендия босьтны кӧсйысьлысь анкета;

3) стипендия босьтӧм вылӧ кандидат йылысь ходатайство:

 вылыс тшупӧда уджсикасӧ велӧдан федеральнӧй государственнӧй учреждениелӧн;

Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениелӧн;

общеобразовательнӧй учреждениелӧн;

челядьлы содтӧд тӧдӧмлун сетан учреждениелӧн (челядьлы содтӧд тӧдӧмлун сетан муниципальнӧй учреждениеяслы – меставывса асвеськӧдлан органъяскӧд сӧгласуйтӧмӧн);

4) документ, кӧні эскӧдӧма, мый стипендия босьтны кӧсйысь кандидат велӧдчӧ меставывса бюджетлӧн сьӧм тшӧт весьтӧ, - йӧзлы, кодъяс велӧдчӧны челядьлы содтӧд тӧдӧмлун сетан муниципальнӧй учреждениеясын да кодъяс босьтӧны образованиесӧ меставывса бюджет сьӧм тшӧт весьтӧ.

5. Стипендия босьтны кӧсйысь йӧз лыдысь, кодъяс велӧдчӧны вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын Коми Республикаса республиканскӧй бюджет тшӧт весьтӧ, тайӧ Положениелӧн 4 пунктын индӧм документъяс дорӧ содтӧд сетӧны:

1) стипендия босьтны кӧсйысь кандидатлӧн шӧр (тыр) образование йылысь аттестатлысь копия либӧ улыс тшупӧда уджсикасӧ либӧ шӧр тшупӧда уджсикасӧ велӧдчӧм йылысь дипломлысь копия (I курс вылын велӧдчысь йӧзлы);

2) вылыс тшупӧда уджсикасӧ велӧдан федеральнӧй государственнӧй учреждениеӧ либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеӧ босьтӧм йылысь приказысь выписка, сэтчӧ пасйӧмӧн, мый велӧдчӧ Россия Федерацияса федеральнӧй бюджетлӧн сьӧм тшӧт весьтӧ либӧ Коми Республикаса республиканскӧй бюджетлӧн сьӧм тшӧт весьтӧ (I курс вылын велӧдчысь йӧзлы);

3) стипендия босьтны кӧсйысь кандидатлӧн успеваемосьт ведомосьтысь выписка, сэтчӧ пасйӧмӧн, мый велӧдчӧ Россия Федерацияса федеральнӧй бюджетлӧн сьӧм тшӧт весьтӧ либӧ Коми Республикаса республиканскӧй бюджетлӧн сьӧм тшӧт весьтӧ (II курс вылын велӧдчысь йӧзлы).

6. Тайӧ Положениелӧн 4 да 5 пунктъясын индӧм документъяс дорӧ стипендия босьтны кӧсйысьяс содтӧд сетӧны татшӧм документъяс:

1) документ копияяс, мыйяс эскӧдӧны научнӧй да туялан бур удж (международнӧй, российскӧй, региональнӧй научнӧй симпозиумъясын, конференцияясын, семинаръясын вермӧм либӧ участвуйтӧмсӧ эскӧдысь сертификатъяс, дипломъяс); мукӧд научнӧй вермӧм, мый позьӧ эскӧдны  документӧн, - «Вылыс тшупӧда уджсикасӧ велӧдан федеральнӧй государственнӧй учреждениеясын либӧ Коми Республикаса государственнӧй киын кутан шӧр тшупӧда уджсикасӧ велӧдан государственнӧй учреждениеясын очнӧя велӧдчысь йӧзлы, общеобразовательнӧй учреждениеясын да челядьлы содтӧд тӧдӧмлун сетан учреждениеясын велӧдчысь (воспитывайтчысь) челядьлы торъя стипендияяс йылысь» Коми Республикаса Правительстволӧн 2007 во октябр 24 лунся 248 №-а шуӧмлӧн (водзӧ – Коми Республикаса Правительстволӧн Шуӧм) 1 пунктса 1 подпунктлӧн «а», «в», «д» подпунктъяс серти стипендия босьтны кӧсйысьяслы;

2) международнӧй, российскӧй, регионъяскостса, региональнӧй научнӧй конференцияяс вылын научнӧй уджъяс, выступлениеяс авторӧн либӧ мӧд авторкӧд ӧтув йӧзӧдӧм список – Коми Республикаса Правительстволӧн Шуӧмлӧн 1 пунктса «д» подпунктса «а», «д» подпунктъяс серти стипендия босьтны кӧсйысьяслы;

3) научнӧй да производственнӧй открытиеяслӧн, изобретениеяслӧн авторство либӧ соавторство - Коми Республикаса Правительстволӧн Шуӧмлӧн 1 пунктса 1 подпунктлӧн «а» подпункт серти стипендия босьтны кӧсйысьяслы;

4) диплом, грамота, документ копияяс, мыйяс эскӧдӧны, мый стипендия босьтны кӧсйысь кандидат лоӧ международнӧй, всероссийскӧй, регионъяскостса, республиканскӧй смотръясын, конкурсъясын, выставкаясын, олимпиадаясын, ордйысьӧмъясын да фестивальясын лауреатӧн (дипломантӧн, вермысьӧн), - Коми Республикаса Правительстволӧн Шуӧмлӧн 1 пунктса 1 подпунктлӧн «г», «д», «е», «ж» подпунктъяс, 2 подпунктлӧн «б», «в», «г» подпунктъяс, 3 да 4 подпунктъяс серти стипендия босьтны кӧсйысьяслы;

5) газет-журналъяслӧн, кодъяскӧд ӧтвылысь уджалӧ соискатель, юралысь редакторлӧн ходатайство, - Коми Республикаса Правительстволӧн Шуӧмлӧн 1 пунктса 1 подпунктлӧн «з» подпункт серти стипендия босьтны кӧсйысьяслы;

6) документ копияяс, мыйяс эскӧдӧны йӧзӧс юӧртан средствояскӧд ӧтув ёна уджалӧм, - Коми Республикаса Правительстволӧн Шуӧмлӧн 1 пунктса 1 подпунктлӧн «з» подпункт серти стипендия босьтны кӧсйысьяслы;

7) документ копияяс, мыйяс эскӧдӧны соискательлӧн общественнӧй мероприятиеясын ёна уджалӧм, - Коми Республикаса Правительстволӧн Шуӧмлӧн 1 пунктса 1 подпунктлӧн «и» подпункт, 2 подпунктлӧн «д» подпункт серти стипендия босьтны кӧсйысьяслы.

7. Стипендия босьтны кӧсйысьясӧн сетӧм документъяс, кутшӧмъясӧс пасйӧма тайӧ Положениелӧн 4-6 пунктъясын, бӧр оз сетсьыны.

8. Тайӧ Положениелӧн 4-6 пунткъясын индӧм документъяссӧ видлалӧ быд во сентябр 20 лунысь оз сёрӧнджык Коми Республикаса йӧзӧс велӧдан да вылыс тӧдӧмлун министерство бердын котыртӧм комиссия Коми Республикаса йӧзӧс велӧдан да вылыс тӧдӧмлун министерствоӧн урчитӧм пӧрадок серти.

9. Тайӧ Положениелӧн 4-6 пунктъясын индӧм документъяс комиссияӧн видлалӧм бӧрын Коми Республикаса йӧзӧс велӧдан да вылыс тӧдӧмлун министерство дасьтӧ стипендия сетӧм йылысь Коми Республикаса Правительстволысь решение бала да ыстӧ сійӧс колана ногӧн Коми Республикаса Правительстволы видлалӧм вылӧ тайӧ Положениелӧн 4-6 пунктъясын индӧм документъяс да комиссияӧн документъяс видлалӧм йылысь материалъяс пуктӧмӧн.

10. Коми Республикаса Правительство вермӧ кадысь водзджык, велӧдан учреждениелӧн, кӧні велӧдчӧ стипендиат, учёнӧй либӧ педагогическӧй сӧветлӧн да комиссиялӧн решение кузя киритны велӧдчысьлысь (воспитанниклысь) стипендия босьтӧм вылӧ правосӧ.

Коми Республикаса Правительстволӧн

2007 во октябр 24 лунся 248 №-а шуӧм дорӧ

2 №-а содтӧд

Коми Республикаса Правительстволӧн вынтӧммӧм акт

ЛЫДДЬÖГ

1. «А.К. Микушев нима стипендияяс йылысь» Коми Республикаса Правительстволӧн 2002 во июль 2 лунся 89 №-а шуӧм.

2. «Коми Республикаса вылыс да шӧр специальнӧй велӧдчанінъясын видз-му овмӧс специальносьтъясӧ велӧдчысь студентъяслы Коми Республикаса Правительстволӧн нима стипендияяс йылысь положение вынсьӧдӧм йылысь» Коми Республикаса Правительстволӧн 2002 во июль 22 лунся 100 №-а шуӧм.

3. «Культура да искусство юкӧнын улыс тшупӧда уджсикасӧ, шӧр тшупӧда уджсикасӧ, вылыс тшупӧда уджсикасӧ велӧдан учреждениеясын велӧдчысь йӧзлы стипендияяс йылысь» Коми Республикаса Правительстволӧн 2002 во август 27 лунся 127 №-а шуӧм.

4. «Ухтаса государственнӧй техническӧй университетлӧн студентъяслы Коми Республикаса Правительстволӧн 2003 во март 25 лунся 38 №-а шуӧм.

5. «Улыс тшупӧда, ӧкмыс класса, шӧр (тыр) велӧдан учреждениеясын да челядьлы содтӧд тӧдӧмлун сетан учреждениеясын воспитывайтчысь (велӧдчысь) енбиа челядьлы Коми Республикаса Правительстволӧн стипендияяс йылысь» Коми Республикаса Правительстволӧн 2003 во апрель 29 лунся 80 №-а шуӧм.

6. «Коми Республикаса Министръяс Сӧветлӧн, Коми Республикаса Правительстволӧн шуӧмъясӧ вежсьӧмъяс пыртӧм да найӧс вынтӧмӧн лыддьӧм йылысь» Коми Республикаса Правительстволӧн 2003 во сентябр 2 лунся 200 №-а шуӧм дорӧ содтӧдлӧн 1 пункт.

7. «Культура да искусство юкӧнын улыс тшупӧда уджсикасӧ, шӧр тшупӧда уджсикасӧ, вылыс тшупӧда уджсикасӧ велӧдан учреждениеясын велӧдчысь йӧзлы стипендияяс йылысь» Коми Республикаса Правительстволӧн 2002 во август 27 лунся 127 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2003 во ноябр 28 лунся 260 №-а шуӧм.

8. «Уджсикасын вылыс тӧдӧмлунъяс сетан юкӧнын Коми Республикаса Правительстволӧн стипендияяс йылысь» Коми Республикаса Правительстволӧн 2004 во февраль 18 лунся 27 №-а шуӧм.

9. «Культура да искусство юкӧнын улыс тшупӧда уджсикасӧ, шӧр тшупӧда уджсикасӧ, вылыс тшупӧда уджсикасӧ велӧдан учреждениеясын велӧдчысь йӧзлы стипендияяс йылысь» Коми Республикаса Правительстволӧн 2002 во август 27 лунся 127 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2005 во апрель 1 лунся 76 №-а шуӧм.

10. «Коми Республикаса вылыс да шӧр специальнӧй велӧдчанінъясын видз-му овмӧс специальносьтъясӧ велӧдчысь студентъяслы Коми Республикаса Правительстволӧн нима стипендияяс йылысь положение вынсьӧдӧм йылысь» Коми Республикаса Правительстволӧн 2002 во июль 22 лунся 100 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2005 во июль 25 лунся 206 №-а шуӧм.

11. «А.К. Микушев нима стипендияяс йылысь» Коми Республикаса Правительстволӧн 2002 во июль 2 лунся 89 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2005 во октябр 25 лунся 274 №-а шуӧм.

12. «Культура да искусство юкӧнын улыс тшупӧда уджсикасӧ, шӧр тшупӧда уджсикасӧ, вылыс тшупӧда уджсикасӧ велӧдан учреждениеясын велӧдчысь йӧзлы стипендияяс йылысь» Коми Республикаса Правительстволӧн 2002 во август 27 лунся 127 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2006 во июнь 26 лунся 153 №-а шуӧм.

13. «Улыс тшупӧда, ӧкмыс класса, шӧр (тыр) велӧдан учреждениеясын да челядьлы содтӧд тӧдӧмлун сетан велӧдан учреждениеясын воспитывайтчысь (велӧдчысь) енбиа челядьлы Коми Республикаса Правительстволӧн стипендияяс йылысь» Коми Республикаса Правительстволӧн 2003 во апрель 29 лунся 80 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2006 во август 21 лунся 205 №-а шуӧм.

14. «Уджсикасын вылыс тӧдӧмлунъяс сетан юкӧнын Коми Республикаса Правительстволӧн стипендияяс йылысь» Коми Республикаса Правительстволӧн 2004 во февраль 18 лунся 27 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2006 во август 21 лунся 208 №-а шуӧм.

15. «Культура да искусство юкӧнын улыс тшупӧда уджсикасӧ, шӧр тшупӧда уджсикасӧ, вылыс тшупӧда уджсикасӧ велӧдан учреждениеясын велӧдчысь йӧзлы стипендияяс йылысь» Коми Республикаса Правительстволӧн 2002 во август 27 лунся 127 №-а шуӧмӧ вежсьӧмъяс пыртӧм йылысь» Коми Республикаса Правительстволӧн 2006 во август 22 лунся 211 №-а шуӧм.

Вудж. Ануфриева Н.А., 15 111 пас


